
ABSTRAK 

Jagung (Zea mays L.) merupakan sumber makanan yang mempunyai permintaan tinggi 
di dalam dan luar negara. Jagung memerlukan tanah yang subur dan sesuai untuk 
memperolehi hasil yang dikehendaki. Biochar merupakan salah satu pindaan tanah yang 
mempu membantu untuk memperbaiki tanah yang kurang subur dengan membantu 
mengekalkan kelembapan tanah. Tanah geluh berpasir merupakan tanah jenis loam 
yang berpasir. Tanah jenis ini tidak dapat memegang sejumlah besar air atau nutrien 
untuk pertumbuhan tanaman. Kajian ini dijalankan untuk mengenal pasti kesan biochar 
tinja ayam terhadap pertumbuhan dan perkembangan jagung yang ditanam di atas 
tanah geluh berpasir. Kajian ini telah dijalankan di bawah rumah kalis serangga, Fakulti 
Pertanian Lestari Universiti Malaysia Sabah. Penyelidikan ini telah dijalankan selama 3 
bulan menggunakan Reka Bentuk Penuh Rawak (CRD). Jagung tersebut telah ditanam 
dalam pasu yang berukuran 30cm (diameter) dan empat rawatan telah digunakan dalam 
eksperimen ini. Rawatan yang telah digunakan ialah 0 tan/ha, 15 tan/ha, 30 tan/ha dan 
45 tan/ha. Parameter dalam kajian ini adalah berdasarkan tumbesaran, perkembangan 
dan analisa tanah. Untuk pertumbuhan jagung, parameter yang diambil ialah ketinggian 
pokok (cm), bilangan daun ukur lilit batang. Untuk perkembangan jagung, parameter 
yang diambil ialah masa berbunga. Untuk analisa tanah, parameter yang direkodkan 
ialah pH tanah, kandungan Nitrogen (N), dan kandungan Karban (C). Setiap data telah 
dianalisa dengan menggunakan program SAS versi 9.4. Hasil kajian menunjukkan 
rawatan 2 dengan aplikasi biochar 15 tan/ha prestasi terbaik dalam tumbesaran dan 
perkembangan jagung manis. Kesimpulannya, rawatan 2 dengan aplikasi biochar 15 
tan/ha telah menunjukkan prestasi terbaik dalam tumbesaran dan perkembangan 
jagung manis. Terdapat perbezaan yang signifikan (P<0.05) pada parameter peratus 
kandungan nitrogen dan bacaan pH dalam tanah. Kajian lanjutan harus dijalankan untuk 

mengkaji lebih kesan biochar terhadap variety jagung lain. 

V 



EFFECT OF BIOCHAR ON GROWTH AND DEVELOPMENT OF MAIZE 

PLANTED ON SANDY LOAM SOIL 

ABSTRACT 

Maize (Zea mays L.) is one of the food sources that has a high demand locally and 
internationally. Maize need fertile soil to grow and produce a good yield. Biochar is one 
of the soil amendments that can help to improve the poor soil condition and to increase 
the soil water retention. Sandy loam soil is a type of soil that cannot retain much water 
and nutrient for crop growth. This study was conducted to investigate the effects of 
chicken manure biochar on growth and development of maize planted on sandy loam 
soil. This study was carried out under an insect proof net-house, at the Faculty of 
Sustainable Agriculture, Universiti Malaysia Sabah. This research was conducted for 3 
months using a Completely Randomized Design (CRD). Maize was planted in pots with 
a 30 cm diameter and four treatments were applied in this experiment, each replicated 
5 times. Treatments that were used are 0 tonnes/ha, 15 tonnes/ha, 30 tonnes/ha and 
45 tonnes/ha of biochar. The parameters in this study was based on the plant growth 
and development and soil analysis. The parameters for growth of maize were the height 
of plant (cm), number of leaves and stem girth (cm). For maize development, the 
parameter that was measured was days of flowering. For soil analysis, the parameters 
measured were soil pH, nitrogen (N) content and carbon (C) content. All of the data 
were analyzed using SAS 9.4 version. This research showed that treatment 2, 15 tonnes 
of biochar per hectare resulted in the better sweet corn performance for growth and 
development For soil the results showed significant difference (P<0. 05) between 
treatments for Nitrogen percentage in soil and pH reading. Further studies need to be 
conducted to evaluate the effects of biochar on other corn varieties. 

BAB 1 

PENGENALAN 

1.1 Latar Belakang 

Jagung (Zea mays L. ) merupakan tanaman bijirin yang berasal dari benua Amerika 

Tengah terutamanya tertumpu di Mexico dan telah manjadi makanan utama suku kaum 

Indian selama ribuan tahun. Di antara tanaman makanan, jagung berkedudukan ketiga 

selepas padi dan gandum dari segi sumbangan kalori dan dari segi nilai pengeluaran 
(FAO, 1992). Jagung adalah makanan ruji dan tanaman bijirin ketiga terpenting yang 
ditanam di Malaysia selepas padi dan kentang kerana keadaan iklim yang sesuai di 

Malaysia yang panas dan lembap sepanjang tahun. Sesetengah negara menggunakan 

jagung sebagai makanan ruji membuatkan jagung mempunyai permintaan yang tinggi. 

Selain daripada digunakan sebagai makanan ruji, jagung juga digunakan sebagai sumber 

makanan haiwan and kegunaan industri. 

Di antara varieti jagung manis yang ditanam di Malaysia adalah Thai Supersweet, 

Supersweet kuning, Manis Madu, Masmadu dan Improved Masmadu. Negeri-negeri yang 
terlibat dalam penanaman jagung manis ialah Sabah, Sarawak, Johor, Terengganu, 

Pahang, Selangor, Kelantan, dan Perak. Pada tahun 2001, keluasan tanaman jagung 

manis di Semenanjung Malaysia ialah 4,899 hektar, 5,763 hektar di Sabah dan Sarawak, 

serta keluasan di seluruh Malaysia ialah 10,662 hektar (Leong, 2005). 



Jagung mengandungi pelbagai nutrien dan vitamin yang berkhasiat untuk tubuh 
badan. Jadual 2.2 menunjukkan Karbohidrat, gentian, abu, Kalsium, besi, Natrium, 

Karotin, Retino yang seimbang, Vitamin B1, Vitamin B2, Niacin dan Vitamin C merupakan 
komposisi nutrien dan vitamin yang terdapat di dalam jagung menurut Jabatan Pertanian 

Negeri Pulau Pinang (2017). Selain daripada itu, jagung merupakan sumber tenaga yang 
tinggi selain mengandungi protin dan lemak. 

Jagung manis (Zea mays. L. saccharata) adalah tanaman yang mempunyai 
komposisi nutrisi yang tinggi. Ianya dimakan dengan cara direbus dan dibakar. Jagung 

varieti Thai Supersweet merupakan varieti yang cepat mengeluarkan hasil. Selepas 51 

hari, jagung Thai Supersweet akan berbunga. Selain daripada cepat mengeluarkan hasil, 

ianya juga rentan terhadap penyakit hawa daun Heliminthosporium. Dalam keluasan 

satu hektar, jagung Thai Supersweet mampu mengeluarkan hasil sebanyak 30 000 

tongkol. Purata ketinggian jagung Thai Supersweet adalah 200 cm bergantung kepada 

kondisi tanah dan pembajaan. Kepanjangan tongkol jagung Thai Supersweet adalah 

15 cm dan mempunyai biji berwarna kuning jingga (Jabatan Pertanian Negeri Pulau 

Pinang, 2017). 

Jenis tanah sesuai untuk pertanian ialah tanah geluh (loam). Tanah ini sangat 
disukai oleh para pekebun dan jenis tanah yang mempunyai kandungan hampir sama di 

antara tanah lempung, kelodak dan pasir beserta humus iaitu kira-kira 40 peratus pasir, 
40 peratus kelodak dan 20 peratus tanah liat. Tanah geluh mempunyai nilai pH dan 

kandungan kalsium yang tinggi. Tanah loam berwarna hitam dan sangat gembur, lembut 

dan rapuh di tangan anda apabila dipegang. Ia menyerap air dengan balk untuk tanaman 

tetapi cepat kering. Tanah jenis ini mempunyai daya pengudaraan yang balk iaitu bebas 

bergerak di antara partikel tanah hingga ke akar tanaman (Salleh, 2016). 

Biochar adalah hasil dari pembakaran biomas tidak Iengkap dalam keadaan 

oksigen yang terhad. Baru-baru ini, biochar telah mendapat perhatian yang lebih tinggi 

kerana ia dipercayai mampu meningkatkan penyerapan karbon tanah (Lehmann, 2007) 

dan untuk meningkatkan kesuburan tanah (Xu, 2013). Biochar merupakan baja 

tambahan semula jadi yang mampu menambahbaik dan menyuburkan tanah serta 

meningkatkan pengeluaran hasil tanaman. Kesan ketara biochar terhadap tanah dapat 

dilihat pada tanah yang mempunyai kandungan nutrien yang rendah atau kawasan yang 

memiliki kadar hujan yang rendah. Tanah yang diberikan pindaan biochar juga mampu 

menambahbaik ketersediaan and penyerapan nutrien oleh tumbuhan. Kualiti dan kuantiti 

air dengan meningkatkan pengekalan nutrien dan agrokimia di dalam tanah untuk 
penggunaan tumbuhan (Uzoma, 2011). Nutrien akan kekal di dalam tanah dan tidak 
larut ke air bawah tanah sehingga menyebabkan pencemaran. Selain itu, biochar 

memberi kesan positif kepadaa pH tanah dan ke atas peningkatan bahan organik di 

dalam tanah. Permukaan biochar yang luas boleh menjadi habitat kepada bakteria dan 

kulat yang diperlukan oleh tumbuhan untuk memperolehi nutrien dari dalam tanah 
(Sonia dan Eko, 2014). 

1.2 Justifikasi 

Tujuan kajian ini adalah untuk mengenal pasti kesan aplikasi biochar tinja ayam terhadap 

petumbuhan dan perkembangan pokok jagung yang ditanam di atas tanah geluh 
berpasir. ]agung manis mendapat permintaan yang tinggi di pasaran dan mempunyai 

peluang yang besar untuk tujuan eksport. Selain itu, kajian ini juga betujuan untuk 

melihat kesan aplikasi biochar dengan kadar yang berbeza ke atas tanah geluh berpasir 

sama ada biochar mampu memberi kesan kepada peningkatan kesuburan dan kualiti 

tanah. Biochar digunakan dengan bertujuan untuk menyuburkan tanah tanpa gangguan 

alam sekitar. 

1.3 Objektif 

I. Untuk mengenalpasti kesan biochar tinja ayam ke atas pertumbuhan dan 

perkembangan jagung yang ditanam diatas tanah geluh berpasir. 

ii. Untuk mengenalpasti kesan biochar tinja ayam ke atas tanah geluh berpasir. 

1.4 Hipotesis 

Hipothesis kajian adalah seperti berikut: 

Ho: Aplikasi biochar tinja ayam tidak menunjukkan kesan signifikan terhadap 

pertumbuhan dan perkembangan jagung yang ditanam di atas tanah geluh berpasir. 

HA: Aplikasi biochar tinja ayam menunjukkan kesan signifikan terhadap pertumbuhan 
dan perkembangan jagung yang ditanam dia atas tanah geluh berpasir. 

BAB 2 

ULASAN PERPUSTAKAAN 

2.1 Tanaman )agung Manis (Zea mays) 

Zea mays dikenali sebagai jagung dan merupakan tanaman bijirin ketiga terpenting 

dunia selepas gandum dan padi (Gibbon dan Pain, 1985). Zea mays L. saccharata var. 
rugosa merupakan salah satu spesies jagung yang ditanam untuk dimakan sebelum 
kernel jagung bertukar menjadi keras dan berkanji. Zea mays L. sacrharata var. rugosa 
dituai sebelum tongkol jagung menjadi matang. Ianya juga dikenali sebagai jagung 

manis. 

2.1.1 Asal dan Taburan Tagung 

Secara umumnya, adalah dipersetujui bahawa teosinte (Z. mexicana) adalah moyang 
kepada jagung, walaupun terdapat perbezaan pendapat sama ada jagung adalah 
daripada teosinte (Galinat, 1988). Teosintes adalah rumput liar yang berasal dari Mexico 
dan Amerika Tengah dan mempunyai pengedaran yang terhad. Spesies teosinte 

menunjukkan sedikit kecenderungan untuk merebak di luar julat semula jadi dan 

pengedaran terhad ke Utara, Amerika Tengah dan Selatan. Peredaran tidak dilaporkan 

berlaku di Asia Tenggara (Watson dan Dallwitz, 1992). Disebabkan oleh perbezaan 
dalam spesies dan tabiat tumbuhan, pengelasan taksonomi masih menjadi perkara yang 
kontroversi. Teosinte dikelaskan kepada dua subspesies iaitu, Z. mays ssp. mexicana 
dan Z. mays ssp. parviglumis var. parviglumis (varieti Balsas) dan var. 
huehuetenangensis (varieti Huehuetenango), dan spesies Z. luxurians (varieti 

Guatemala) (Iltis dan Doebley, 1980). 

Di Malaysia, jagung manis telah diperkenalkan beberapa dekad yang lalu. Pada 

tahun 1990, Malaysia mempunyai keluasan penanaman jagung manis berkeluasan 5000 



hektar. Varieti Cinta dan Bakti adalah varieti jagung manis tempatan yang telah 
diperkenalkan pada tahun 1970-an (Graham dan Yap, 1972). Pada tahun 1981, varieti 
jagung manis Thai Supersweet telah diperkenalkan (Lee et al., 1983) diikuti varieti 
jagung manis Manis Madu pada 1987 (Lee etal., 1986) yang diperkenalkan oleh MARDI. 

2.1.2 Taksonomi 

Jadual 2.1 menunjukkan bahawa jagung tergolong dalam suku Maydeae dalam keluarga 

rumput Poaceae (Ministry of Environment and Forests, 2011). "Zea" (Zela) diperolehi 

daripada nama lama Yunani untuk rumput makanan. Genus Zea terdiri daripada empat 

spesies dimana Zea maysL. penting darf segi ekonomi. Zea sp., yang lain disebut sebagai 
teosintes, ianya merupakan rumput liar yang berasal darf Mexico dan America Tengah 

(Iltis dan Doebley, 1980). 

Jadual 2.1: Taksonomi Jagung 

Kingdom Plantae 

Division Magnoliophyta 

Class Liliopsida 

Order Poales 

Family Poaceae 

Genus Zea 

Species Z. mays 

Sumber: Ministry of Environment and Forests, 2011 

2.1.3 Botani 

Jagung merupakan tanaman tahunan monokotilidon dan salah satu dari tanaman C4. 

Jagung memiliki batang yang tinggi dan tumbuh secara menegak. Jagung (Z. mays L. ) 

adalah tinggi dengan daun bertindih yang disusun berselang dalam dua baris menegak 
bertentangan. Jagung merupakan bijirin yang menghasilkan tongkol yang lebih besar 

berbanding dengan tumbuhan bijiran lain (Malti eta/., 2011). 

a) Batang 

Kajian oleh Innes (2001) menyatakan jagung mempunyai batang yang lurus dan buku 

yang tebal di bahagian bawah seperti yang ditunjukkan pada Rajah 2.1. Jagung tidak 

mempunyai cabang dan berketinggian sehingga 4.5 m yang umumnya mencapai 
ketebalan tiga hingga empat sentimeter dan antara ruas yang pendek dan agak tebal 

pada bahagian pangkal pokok. Ruas lebih panjang dan tinggi di bahagian atas batang 

dan kemudian berbentuk tirus. Batang jagung berbantuk padat dan mempunyai jumlah 

ruas antara 8-21 was tetapi pada umumnya 14 was. Tinggi batang jagung bergantung 

pada varietinya, tinggi jagung yang normal adalah di antara 2-3 meter (Jabatan 

Pertanian Negeri Pulau Pinang, 2017). 

Rajah 2.1 Batang ]agung 
Sumber: Innes, 2001 

b) Daun 

Kajian yang dijalankan oleh Shailes (2016) menyatakan daun jagung berbentuk lamina 

panjang, hujung daun bentuk akut seperti yang ditunjukkan pada Rajah 2.2. Daun 

jagung mempunyai bulu halus di permukaan. Daun tersusun secara berselang pada 
batang (Jabatan Pertanian Pulau Pinang, 2017). Daun jagung memanjang dan keluar 

dari buku-buku batang. Jumlah daun terdiri dari 8-18 helaian, bergantung kepada varieti 

jagung. Daun jagung terdiri dari tiga bahagian, iaitu kelopak daun, lidah daun, dan 

helaian daun. Kelopak daun secara umumnya berfungsi untuk membungkus batang 

jagung. Di antara kelopak dan helaian daun terdapat lidah daun atau disebut dengan 

ligula. Permukaan daun tanaman jagung pada umumnya berbulu dan pada bahagian 
bawah permukaan daun tidak berbulu (Saleh, 2014). 

Rajah 2.2 Daun Jagung 
Sumber: Shailes, 2016 

c) Bunga 

Jagung memiliki bunga monosius. Bunga jantan padat dan banyak cabang mempunyai 

spikeletjantan. Setiap spikelet mempunyai 2 floretjantan. Spikelet betina mengeluarkan 
2 floret. Benangsari panjang terbit dari ovari hingga ke hujung tongkol (Jabatan 

Pertanian Pulau Pinang, 2017). Spider (2014) menyatakan jagung memiliki bunga jantan 

dan bunga betina yang terpisah dalam satu pokok seperti yang ditunjukkan pada Rajah 

2.3 dan 2.4. Bunga jantan tumbuh di bahagian pucuk tanaman. Bunga betina tersusun 

dalam tongkol. Bunga jantan jagung siap untuk pendebungaan 2-5 hari lebih awal 
daripada bunga betina. Setiap benangsari akan memberi nutrisi untuk mengisi satu 
barisan kernel di dalam tongkol. 

Rajah 2.3 Bunga Jantan Jagung 
Sumber: Spider, 2014 

Rajah 2.4 Bunga Betina Jagung 
Sumber: Spider, 2014 

d) Bijirin 

Jagung mempunyai buah yang lebar, obovat dan bentuk wedge (Jabatan Pertanian Pulau 
Pinang, 2017). Buah jagung terdiri atas tongkol, biji, dan daun pembungkus. Biji jagung 

mempunyai bentuk, warna, dan kandungan endosperma yang berbeza tergantung pada 
jenis jagungnya. Pada umumnya, biji jagung tersusun dalam barisan yang melekat 

secara lurus atau berlekok-lekok dan berjumlah antara 8-20 baris biji. Biji jagung terdiri 
dari tiga bahagian utama, iaitu perikarpa yang merupakan lapisan nipis pada luar biji, 

endosperma, dan embrio (Hapsari, 2006). Kajian USDA (2017) menyatakan satu bijirin 

jagung dikenali sebagai karyopsis, buah kering yang mengandungi biji tunggal yang 
bersatu dengan tisu dalaman seperti yang ditunjukkan pada Rajah 2.5. 

Rajah 2.5 Biji Jagung 
Sumber: USDA, 2017 

e) Akar 

Terdiri dari akar redikel dan akar seminal yang merupakan akar primer untuk menyokong 

pertumbuhan pokok (Jabatan Pertanian Pulau Pinang, 2017). Kajian Jonathab dan Brown 

(2017) menyatakan sistem perakaran tanaman jagung terdiri daripada akar-akar 

seminal, koronal, dan akar udara seperti yang ditunjukkan pada Rajah 2.6. Akar-akar 

seminal ini tumbuh pada masa biji bercambah. Akar koronal merupakan akar yang 
tumbuh dari bahagian pangkal batang. Akar udara merupakan akar yang tumbuh pada 

pangkal pokok yang berada di permukaan tanah, tetapi dapat masuk ke dalam tanah 

(Hapsari, 2006). Akar tumbuh dengan cepat dan hampir sama ke luar dan ke bawah 

tanah. Tanah yang subur boleh membenarkan pertumbuhan akar jagung sehingga 60 

cm ke dalam tanah. 

Rajah 2.6 Jenis-jenis Akar Jagung 
Sumber: Jonathan dan Brown, 2012 

2.1.4 Peringkat Pertumbuhan dan Perkembangan ]agung 

Menurut Jabatan Pertanian Negeri Pulau Pinang (2017), jagung mengambil masa 68 

sehingga 72 hari untuk mencapai peringkat kematangan fisiologi. Menurut Zaharah 

(1986), fasa tumbesaran dan perkembangan tanaman jagung adalah seperti berikut: 

a) Proses Percambahan 

Pada peringkat percambahan, benih jagung memerlukan jumlah air yang mencukupi 

yang terkandung di dalam tanah untuk dibekalkan kepada tumbuhan untuk proses 

percambahan. Biji benih akan bercambah sekiranya kelembapan di dalam tanah lebih 

dari 30 peratus (McWilliams eta/., 1999). Percambahan biji benih jagung terjadi apabila 

radikel muncul dari permukaan kulit biji benih. Penanaman di tempat atau kondisi yang 
kering menghalang proses percambahan daripada berlaku. Dalam masa 2-3 hari 

sekiranya biji benih menerima air yang mencukupi, radikel akan keluar dari benih jagung 

dan seterusnya diikuti oleh koleoptil dengan plumul tertutup (Hanway, 1963). Radikel 

akan membentuk akar dan plumul akan membentuk pucuk. Plumul ini dilindungi dengan 

koleoptil yang berupaya untuk menembusi permukaan tanah. Koleoptil biasanya 

mengambil masa kira-kira 4 hingga 10 hari untuk memanjang dan menghampiri 

permukaan tanah. Namun demikian, pemanjangan koleoptil mempunyai had. Oleh 
kerana koleoptil menembusi permukaan tanah, plumul akan mula kelihatan. Oleh itu, 

menanam biji benih pada tanah yang keras akan menghalang proses percambahan dan 

boleh menyebabkan kematian pada biji benih (Zaharah, 1986). 

b) Peringkat Pertumbuhan 

Pada peringkat ini, anak pokok akan mula tumbuh akar dan membentuk daun. 

Pertumbuhan daun boleh dilihat dalam masa 4 hingga 5 minggu dan pada masa ini. 

Peringkat ini akan memutuskan jumlah bilangan daun yang akan muncul pada akhimya 
(Zaharah, 1986). 

c) Sistem Pembiakan 

Jagung mempunyai bunga jantan di hujung tumbuhan yang dikenali sebagai 'tassel' clan 
bunga betina dikenali sebagai tongkol. Walaupun setiap pokok mengandungi satu'tassel' 

namun ia boleh menjadi lebih daripada satu tongkol pada setiap pokok (Zaharah, 1986). 

d) Pembentukan Bunga Jantan dan Tongkol 

Kira-kira 40 hingga 50 hari selepas ditanam, pembentukan bunga jantan dan tongkol 

akan dapat dilihat. Bunga jantan mula terbentuk dan seterusnya diikuti oleh 

pembentukan tongkol. Kira-kira 8 hingga 10 daun boleh diperhatikan dan ketinggian 

pokok adalah pada paras lutut. Pertumbuhan pokok jagung yang cepat menyebabkan 

pokok tersebut memerlukan nutrien yang lebih banyak berbanding sebelumnya 
(Zaharah, 1986). Pembentukan bunga jantan akan dilihat pada dua ke tiga had sebelum 
telinga jagung terbentuk, apabila bunga jantan telah terbentuk penuh tetapi benangsari 

jagung belum lagi muncul pada pucuk telinga jagung. Pokok jagung telah mencapai 
ketinggian penuh dan proses pendebungaan akan berlaku. Debunga biasanya jatuh pada 
lewat pagi dan awal petang. Pembentukan lengkap semua daun dan kehilangan 

sepenuhnya sumber debunga akan menghasilkan pembentukan bijirin (McWilliams et 

a/., 1999). 

e) Proses Pendebungaan 

Proses ini akan berlaku sebaik sahaja pembentukan bunga jantan selesai dan tongkol 

telah dapat dilihat. Proses pendebungaan berlaku dalam tempoh seminggu dan 

sekiranya keadaan tidak sesuai sama ada terlampau lembab atau kering (Zaharah, 

1986), proses ini akan terhenti dan akan diteruskan sekiranya keadaan sesuai untuk 

proses pendebungaan. Tongkol kebiasaanya kelihatan selepas pembentukkan ̀ tassel'. 

Satu 'tassel' tunggal mampu menghasilkan sebanyak 25,000,000 debunga untuk setiap 
kernel pada tongkol dengan 800-1000 biji (Poehlman, 1987). Proses pendebungaan 

adalah sangat penting kerana kegagalan pendebungaan akan mengakibatkan 
kemerosotan hasil jagung. Tongkol yang tidak melalui proses pendebungaan dengan 

balk akan menyebabkan jumlah bijirin yang rendah di dalam tongkol. 

f) Pembentukan dan Kematangan Bijirin 

Selepas proses pendebungaan, sutera atau benang sari di hujung tongkol akan layu clan 

akan bertukar kepada warna keemasan. Saiz maksimum tongkol telah dicapai dan kernel 

jagung kelihatan agak lembab. Pada peringkat ini, tumpuan diberikan kepada 

penyimpanan makanan di dalam bijirin. Selepas itu, berat kering bijirin akan meningkat 
dengan ketara diikuti dengan pengurangan kandungan kelembapan selepas 6 minggu 

pendebungaan. IN adalah tanda-tanda yang menunjukkan bahawa bijirin telah 

mencapai kematangan fisiologi dan bersedia untuk dituai. Kandungan kelembapan di 

dalam bijirin ialah kurang dari 35% dan mempunyai lapisan hitam di pangkal tongkol 

(Zaharah, 1986). 

2.1.5 )agung manis Thai Supersweet 

Usaha pembiakbakaan jagung manis mendapat perhatian yang baik di negara ini sejak 

akhir tahun enam puluhan. Universiti Malaya berusaha dan telah menghasilkan varieti 
Chinta (Graham dan Yap, 1972). Varied ini telah dihasilkan melalui kacukan berganda 

dengan lapan pusingan pemilihan yan melibatkan empat verieti iaiti Metro, Antigua, 

Hawaiian Sugar dan Local Flint (Grahan dan Yap, 1972). Pada tahun 1976, satu lagi 

varieti jagung manis, Bakti 1 telah dihasilkan oleh Univesiti Pertanian Malaysia melalui 

program kacukan dialel dan pada awal tahun lapan puluhan varieti Thai Supersweet 

